
Sendandi: Rannveig Einarsdóttir, sviðsstjóri velferðarsviðs 

 

Efni:  Svar við fyrirspurn fulltrúa Sósíalistaflokks Íslands um gjaldfrjáls menningarkort 
til öryrkja 
 

Þann 1. febrúar 2023 lagði fulltrúi Sósíalistaflokksins fram í velferðarráði svohljóðandi 

fyrirspurn um gjaldfrjáls menningarkort til öryrkja:  

Hver er staðan á breytingartillögu sem var samþykkt um gjaldfrjáls menningarkort til öryrkja? 
Er búið að innleiða þá tillögu? Breytingartillagan var svohljóðandi: Velferðarráð leggur til að 
öryrkjar geti fengið menningarkort á sölustöðum þess gjaldfrjálst framvísi þeir staðfestingu á 
örorku, svokölluðu örorkuskírteini frá Tryggingastofnun ríkisins. Öryrkjar fá nú þegar aðgang 
að söfnum borgarinnar gjaldfrjálst og því er kostnaðaraukinn óverulegur eða einungis útgáfa 
kortanna. Með þessu viljum við gera það auðveldara fyrir öryrkja að sækja söfn borgarinnar og 
njóta þeirra menningarverðmæta sem í því felast. Kostnaðurinn sem til fellur er einungis vegna 
útgáfu korta sem er samkvæmt menningar- og ferðarmálasviði 750 krónur per kort og er 
velferðarsviði falið að útfæra fyrirkomulag varðandi það í samvinnu við menningar- og 
ferðamálasvið. Nú þegar geta öryrkjar með sama hætti fengið sundkort í sundlaugum 
borgarinnar og bókasafnskort á bókasöfnunum. 
 

Svar: 

Þann 25. maí 2022 var lagt fram svar við fyrirspurn fulltrúa Sósíalistaflokks Íslands um stöðu 

breytingartillögu um menningarkort fyrir öryrkja sem upphaflega var samþykkt í velferðarráði 

þann 5. febrúar 2020.  

Í svari velferðarsviðs kom fram að menningar- og ferðamálasvið væri með útfærsluna til 

skoðunar og reiknað væri með að þetta kæmist til framkvæmda um mánaðamótin maí-júní 

2022. Framkvæmdin dróst þó og var ekki komin til framkvæmda fyrr en í desember 2022. 

Menningar- og ferðamálasvið hafði unnið að nýju afgreiðslukerfi sem átti að opnað ýmsa 

möguleika á rafrænum lausnum fyrir umsækjendur. Forsendur breyttust og umrætt kerfi var 

ekki tekið í notkun. Frá desember sl. hafa öryrkjar þó getað komið á sölustaði menningarkorta 

og fengið útgefið árskort að kostnaðarlausu gegn framvísun örorkustaðfestingar. Kortið verður 

hins vegar að endurnýja árlega. 

Á vef Reykjavíkurborgar hefur verið sett tilkynning þar sem vakin er athygli á að öryrkjar geti 

fengið menningarkort án þess að greiða fyrir það: https://reykjavik.is/frettir/oryrkjar-fa-

menningarkort-gjaldfrjalst 

